
ABC der Wanderung des DTV 
 
Aues drbi? frage sech 23 Turnerinne vom DTV am alljährleche Wandersamschtig am 
Bahnhof ds Stude. 
 
Bis Lyss isch die erschti Etappe gange. 
 
Chömet, dr Zug nach Spiez wartet nid! 
 
D Froue vom DTV hei sich und d Lüt im Zug ungerhaute, und d Reis isch sehr churzwilig gsi. 
 
Es isch gar nid so eifach gsi, die Horde Froue zämedsbhaute für i Zug nach Luterbrunne 
und vo dert i Gondle uf Grütschalp. 
 
Fertig öV! Aber jetzt bruche mir aui ä Sterchig => Kaffee, Ovo, Tee, Gipfeli; MERCI DTV 
Stude! 
 
Gäubi, grüeni, bunti, durchsichtigi Rägeschütz hei mir de leider müesse alege, wo mir si 
losmarschiert. Die ganz übermüetige hei dr Schirm gnoh J 
 
Himmudonner……geits no lang….?? 
 
I däm Räge umelatsche längt de langsam….. 
 
Jenny und Meli, üsi kompetänte Toureguids, lö sech nid vor Route abbringe…..es geit 
witer ufwärts. 
 
Ke Schärme – kei Pouse – mir marschiere witer 
 
Langsam knurrt dr Mage. Ufere Matte chöi mir die churzi Rägepouse nütze und üsi PIC-
NIC fürenäh. 
 
Marsch, es geit witer, ohni Räge, aber drfür mit viune Molche am Wägrand. 
 
Nach witerem ufe und abe, schöner Ussicht uf Wänge und ufe Gletscher, simer in 
Sulwald acho. 
 
OHA = Trottinett oder Gondle…wär geit wie Richtig Iseflueh? D Gruppe het sech öpe 
haubiert, und mir hei die abentürlichi Fahrt unger d Räder gnoh. 
 
Pflotschnass isch d Trotti-Gruppe dunger acho. Teil chli später aus angeri, aber ämu 
unversehrt, und d Gondlegruppe het üs scho erwartet. 
 
Quetsch wie ölsardine simer im Poschi wieder uf Luterbrunne gfhare, wo mir während em 
wohlverdiente Apero wieder hei tröchnet. 
 
Richtig hei heimer immer no gwüsst was schnurre, nid erstunlech bi soviu Froue, und drzue 
isch dr räschtlech Proviant vernichtet worde. 



 
Stude – da simer wieder! 
 
Truppe het sech zum Momo ufgmacht, wo mir mit grossem Hallo si erwartet worde. 
 
Und wär het gmeint, dass es jetzt isch stiuer worde….tja…… 
 
Vino Tinto het natürlech nid dörfe fähle zu Pizza, Roastbeef und Penne, und mir hei dr 
Abe la usklinge. 
 
Witeri Gedanke zum Tag: Wanderschueh wärde überbewärtet ;-) 
 
Xsunge hei mir (leider) nid und 
 
Yes, nàchschts Jahr hei mir ä grossi Vereinsreis ufem Programm. Mir freue üs!! 
 
Zum Schluss: Es het gfägt! Merci viu mau Meli und Jenny! 
 
Ste und Clüdi 
 
 
 


